


K'Chang shing la im tung gui ah mawng täm 
k’khei nak ng’ thu m’khän

(Kho kum 2013 kho päng bum hlawt taw ng’thu m’khän 19)
(kho kum 2013, M’kya cha ng’hnüp 29)

Tüün nak
Mi kho ung om ci ah k’chang shing, vu cha, im, khawh 
tang, bi lawh gui la ng’ming guk gui awn ng’ küm khai 
ah ga hlwat vai ah tääp k’khei nak cu bi ah kiak ci. A shin 
ah K'Chang K'Khei nak ung kho päng päng ami m’hnüt 
nak gui, awn täng sei bi hlawt vai la ng’ming lak gui teng 
ba ne kho kyang om ih sum lei nak gui a ng’ yäh chan vai 
ah bi nak gui ung ni khai ah kia sei kho päng bum hlawt 
taw naw a shin ah thu m’khän cu a mi pyan ah kiak ci.

A mawng (1)
Ng’ ming la a mawg ma

1. Shin ah ng’ thu m’khän cu k’chang la im tung gui ah 
mawng k’khei nak ng’ thu m’khän ci ah khüu vai.
2. Shin ah ng’ thu m’khän ung om ci ah ng’ thu ng’ ma 
gui läi a shin ah kiak ci nei.
(a) Kho uk bum ci cu kho päng bum Myanmar kho kho 
uk bum ah kiak ci.
(b) K'Chang  k'khei nak vai gui ci cu k'chang shing, vu 
cha,im, khawh tang, bi lawh nak güi guk nak ah a maug 
güi ah kiak ci.

(c) Im gui ci cu k’chang om nak, vu cha gui om nak, 
khawh tang gui tha nak la bi bi nak gui ah kiak ci.
(d) Im ung kawng mang ci cu shin ah thu m’khän ung 
kiong khui ah phäh koung mang ne bi ci k’chang ah kiak 
ci.
(e) ng’ming lak ci ci cu k’chang k’khei nak ung m’hnüt 
nak ah im gui ung hteit ne ng’shi thäh gu then ci ah phi 
kia, i cha guk vai maug ami pyein gui cu im kiong päng 
ah ma ne pe ne guk sak gui la ba ci k’chang gui awn ami 
pyein ah kiak ci.
(f) ng’ming guk gui teng ba ci ci cu k’chang k’khei 
nak vai m’hüt nak ah kho gui ung k’chang k’khei ci ah 
k’chang gui teng m’kein ci k’chang ah kiak ci.
(g) vawn gyi bawi phung ci cu kho päng bum kho uk vai 
k’chang ming tääp bawi phung kho päng bum ng’vai ci 
ah kiak ci.
(h) vawn gyi ci cu k’chang ng’ming tääp bawi phung kho 
päng bum ng’vai ah kia ci.
(i) Ma mawng Om ci ng’bum ci cu k’chang ming tääp 
bawi phung , k’chang shing k’khei nak bawi phung ah 
kiak ci.

A mawng (2)
K'chang k'khei ne gah nak

3. Kho uk bum naw-
(a) Myanmar kho a van ung phi kia, a m'sha kho ung phi 

kia, k'chang k'khei nak bi hning ki.
(b) Hten hton nak kä yäi ci kho gui ah phäh ah i cha bi vai 
ci ah ngak tüh ne a yäi nak täng awn bi hning ah kiak ki.
4. K'chang k'khei nak ung kho päng m'hnüt nak awn a 
täng tu vai phäh ah UN ng'bum naw kho päng ah zum 
nak awn bi vai kiak ki.

A mawng (3)
K'chang k'khei nak a ng'bum k'tung k'bum nak la a 

cun ah ma mang la ami bi vai gui
5. Kho uk ng'bum cu puk Ma(3) awn k'chang k'khei nak 
bi vai ah a ng'bum k'bum vai kiak ki.
6. Kho ghang pu bawi naw ma mawng a pe ah a (2) nak 
ghangpu bawi cu k'chang k'khei nak ng'bum k'tung ah a 
ng'vai pi ah kiak ci.
7. Kho uk ng'bum cu shin ah k'chang gui awn k'chang 
k'khei nak ng'bum k'tung cu k'bum vai ah kiak ki.
(a) Kho päng bum vawn gyi      a k'tung pi 
     k'chang ng'ming tääp bawi phung.
(b) K'chang k'khei nak ung ka bawi phung        a (2) nak tung (hngih)
     k'chang ming tääp nak bawi phung  
(c) K'chang k'khei nak dawn ne bi nak bawi phung ung ka   a ng’bum gui
     a (2) nak vawn gyi gui.
(d) A (2) nak vawn gyi    täng pang
     k'chang ming tääp bawi phung k'chang.
8. K'chang k'khei nak ng'bum k'tung ah bi vai ma mawng 
gui-

(a) K'chang k'khei nak vai ah pyan tham nak ng'ming 
lak nak, m'thein ba nak, pyi päng sei bi hning vai ah kho 
uk bum ah m'hnüt nak gui awn ng'käk sei a mi kawng 
mang vai.
(b) K'chang k'khei nak ung ma mawng om ci ng'bum gui 
naw ami m'tain law ah mawng gui la pyein nak gui cu 
pyan ba nak.  
(c) K'chang k'khei nak güi ung ka bawi phung gui awn 
ni ngoi vai.
(d) Kho nu la kho gui, mang gaw gui pi gaw gui la im 
ng'bum gui ung k'chang k'khei nak ng'bum k'bum ne ami 
bi vai gui m'hnüt pe nak.
(e) K'chang k'khei nak küm päng sei a ng' pyi vai ah hlü 
ci güi cu bi pe nak.
9. K' Chang K' Khei nak ng' bum ah bi ne ami gah vai 
güi-
(a) K' Chang K'Khei nak gui ung a i ng'bum awn phi kia 
sä ma mawng pe nak.
(b) K' Chang K' Khei nak ah mawng Kho K'Chang gui 
naw a mi hmat vai ah m'thein güi nak.
(c) K' Chang K'Khei nak bi vai ung K'Chang K'Khei 
Khai gui Cu bi sak ne ga Ki ah mäih ah Kä bi ba sak ne 
phi gah Ki.
(d) K'Chang K' Khei nak bi nak ung UN ng' bum gui, 
Kho UK ng'bum gui, Kho Kiong ung   
Ka Kä Kia ci a ng'bum gui awn atäng ah bi vai.

(e) PuK Ma (d) ung om Ci ah bawi phung, ng'bum gui 
ung hlü ci ah hmu hmat nak gui la ne ngui Shui nak Pyan 
nak.

A mawng (4)
K' Chang K'Khei naK

10. Vawn gyi naw K'Chang K'Khei nak ung täng pang 
ne bi Khai ah K'Chang ming tääp bawi phung ung Ka a 
ng'vai pi cu K'Chang K'Khei nak ma mawng pe Khai ah 
Kiak Ci.
11. K'Chang K'Khei nak ng'vai naw-
(a) K'Chang K'Khei nak ung ga low gui Cu akyang ah 
m’thein ba Khai.
(b) Ng'Shi nak gui, ng'ming gui guk nak cu bi Khai ah 
Kiak Ci.
(c) PUK Mah ng'pai (b) awn a mi bi ah ca gui ung 
K'Chang tu mat ah mawng ma gui om sei a K'ni ah ami 
htei ah Kiak Ki. 
12. K'Chang ng'ming K'Khei nak ung-
(a) K'Chang ming K'Khei Ci ng'bum, K'Chang ming Lak 
ci gui naw m'hnüt nak ah im la akhin ung hteit ne ami 
bi vai.
(b) K'Chang K'Khei law ci naw a mi ah ng'shi gui Küm 
päng Khai ah Pyein vai cu  mät ah ma mawng ah Kiak 
Ci.
13. K'Chang K'Khei Khai gui cu ng'bum gui awn ningoi 
ne bi sak ne gah ki.

(a) gaa Kaap ak tung pi yung, Ye ng'bum, Thawng, Shei 
im, bii bi nak gui ung Ka ng'vai. 
(b) Om ih nak, Khawih hnah nak La ng'theing ng’thang 
nak gui ung Ka ma mang mah.
(c) Hotel, Motel, gui ung ka ma mawng mah.
(d) Sum Lei nak ung Ka ma mawng mah.

A mawng (5)
Maa nak gui

14. K'Chang K'Khei nak ung ng'ming guk nak ah ca uk 
ma mawng nak Ci awn hei sei U naw phi teng nak Kä 
bi vai.
15. K'Chang K'Khei nak ung Ka gui cu bii bi nak gui 
ung bäng va htung ah Kia ne a hei täng a van ung m'yiih 
yawp vai ah Kiak Ki.
16. A U naw phi-
(a) puk Mah (12) ah puk Mah ng'pai (a) ung mät ah im 
ung K'Chang K'Khei law Ci gui a na maa nak Kä bi vai 
ah KiaK Ki.
(b) puk Mah (12) puk Mah ng'pai (b)ung ami ng'shii gui 
cu hle ah guk nak kä bi vai.
(c) K'Chang K'Khei law Ci guinaw ami ng'shii gui cu a 
K'Chang ah Küm päng sei  m'thein gui vai.
17. K'Chang K'Khei Ci gui naw phi-
(a) K'Chang K'Khei Ki gui naw Kä bi hlü ne a mi dam ah 
a Kiak ung Kä gah Khai Kiak Ci.

(b) K'Chang K'Khei ci gui naw m'hnüt nak gui ung Kä 
om ci gui CU K'Khei ne Kä gah Ci.-
(c) K'Chang K'Khei nak ung mi hmat tu a mawng cu 
K'Chang hei awn m'thein tu ba ne Kä gah ci.
18. A u phi k'chang k'khei ki k'chang vai sü ah kä om 
kia vai.

A mawng (6)
Kaat nak La m'Kaat nak

19. A u phi puk mah 14, puk mah 15 la puk mah 16 awn 
maa nak tu mat mat awn a kaat nak om ki a kia ung 
Thawng cha (1) ah phi kia, ngui (50000) ah phi kia. a ni 
hngih ah phi kia m'kaat nak gah khai kiak ci.
20. A i mäih k'chang k'khei ci k'chang phi puk mah 17 
awn kaat nak bi ci a ng'dang ung Thawng cha(1) ah phi 
kia, ngui (50000) ah phi kia, a ni hngih ah phi kia m'kaat 
nak gah  khai ah kiak ki.
21. A u phi puk Mah (18) awn maa nak kaat nak ki a kia 
ung Thawng kum (1) ah phi kia, ngui (500000) ah phi 
Kia ani hngih ahpi kia m'kaat nak gah khai kiak ci

A mawng (7)
Hmat Phyak Ki gui

22. Myanmar Kho ung om ki ah k'chang van cu k'chang 
shing la im tung ah mawng k'khei  nak ung bi tu vai ah 
ma mawng om ci.

23. Tuh bäih k'chang khei nak ng'thu m'khän pyan ba pyi 
te phi a yan k'chang k'khei nak ng'bum ah bi gui la bii 
hning gui cu ga tu ba khai ah kiak ki.
24. Kho van k'chang k'khei nak bii yahung k'chang k'khei 
ci gui cu kho ah bik bii k'chang gui ah kiak ki.
25. Kho UK ng'bum cu k'chang k'khei nak ung hlü ci ah 
bii bi chaung gui cu a ng'büh vai ah k'bum pe hning ki 
kiak ki.
26. Shin ah thu m'khän ung ka gui bi nak ung
(a) vawn gyi bawi phung naw a hlü ung kho päng bum 
kho uk bum ah zum nak awn thu m'khän m'dang hning 
ci.
(b) K'chang k'khei nak ung shi vai ah m'hnut nak ung kä 
om ci ahei gui kä ng'shi vai.
(c) K'chang k'khei nak ung ng'hmat ah chang ah a om ih 
a mang cu kä phleh pe vai.
27. Kho kum 1972, khopäng bum Myanmar kho k'chang 
k'khei nak ng'thu m'khän cu shin ah thu m'khän awn phy-
et ba nei.
 Kha päng bum ghangpubai Myanmar kho 
k'chang k'khei nak ng'thu m'khän awn ka let  hmat ka gu 
ci nei.

Thein Sein
Kho ghangpubawi

khopäng bum ghangpubawi Myanmar kho

